
సింహాసన ద్వాత్రింశిక











	క.	
నీవును నాక్రియ నింటికిఁ

బోవుట మే లనుచుఁ గనకపుత్రిక వలుకం

గా విని యాతఁడు నుజ్జే

నీవల్లభు కృపయుఁ దెంపు నేర్పునఁ బొగడెన్.

	క.	
లగ్నము దప్పినచొప్పుల

భగ్నంబగు యత్నమునకుఁ బౌరులు మది ను

ద్విగ్ను లయి చనఁగ లజ్జా

మగ్నుండై భోజరాజు మగుడం జనియెన్.

పదునెనిమిదవ బొమ్మకథ




	వ.	
తదనంతరంబ యొకదినంబున నష్టాదశద్వారంబునం బ్రవేశోన్ముఖుండై.

	క.	
వెలిపట్టును బులితోలును

మలయజమును బూదిపూఁత మణులున్ ఫణులుం

దిలకము నెఱగన్నుం గల

వెలఁదియు మగవాఁడునైన వేల్పుఁ దలంతున్.

	మ.	
అని భోజక్షితినాయకుం డమరపీఠారోహణవ్యగ్రుఁడై

చనుదేరం గని బొమ్మ వల్కె ధరణీశా విక్రమాదిత్యు చా

డ్పున వేడ్కన్ ఘనధైర్యము న్వితరణంబు న్లేక నీ కీమహా

సన మెక్కం దర మౌనె యాతని మహోత్సాహంబు సామాన్యమే.

	క.	
జనవర నిర్వచనముగా

విను ముజ్జయినీవిభుండు విష్ణునిక్రియఁ బా

లనశక్తి మెఱసి మనుజుల

మన మలరఁగ మనుపుచుండి మహి యేలంగన్.

	ఉ.	
క్రూరుఁడు నీరసాత్ముఁడును గుచ్చితబుద్ధియు దూషకుండు నా

దారవిహీనుఁడున్ ఖలుఁడు సత్యవిదూరుఁడు దుర్నయాఢ్యుఁడుం

		 ఈ పేజీలో చివరి మార్పు 18 ఆగస్టు 2020న 01:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

